
 
 

ᑐᓴᒐᒃᓴᖅ 
 
 

ᓄᑖᑦ ᐊᕐᓇᓄᑦ ᑲᑐᔾᔨᖃᑎᒌᖑᔪᓄᑦ ᑲᑎᒪᔨᒃᓴᖏᑦ ᓂᕈᐊᕐᑕᑦ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 18, 2009) – ᑲᑎᒪᔨᕐᔪᐊᖅ ᐄᕙ ᐋᕆᐊᒃ, ᓯᕗᓕᕐᑎ ᐊᒻᒪᓗ ᒥᓂᔅᑕ ᐱᔭᒃᓴᖃᕐᑎᑕᐅᓪᓗᓂ 
ᐊᕐᓇᓄᑦ ᑲᑐᔾᔨᖃᑎᒌᖕᓄᑦ. ᓇᓗᓇᐃᕐᓯᓚᐅᕐᒪᑦ ᑎᓴᒪᐅᔪᓂᒃ ᓄᑖᓂᒃ ᑲᑎᒪᔨᐅᓂᐊᓕᕐᑐᓂᒃ ᖁᓪᓖᑦ ᓄᓇᕗᒻᒥ ᐊᕐᓇᓄᑦ 
ᑲᑐᔾᔨᖃᑎᒌᖏᓐᓄᑦ ᑲᑎᒪᔨᙳᕐᑐᓂᒃ. 
 
“ᑖᒃᑯᐊ ᑲᑎᒪᔩᑦ ᐱᒻᒪᕆᐅᔪᓂᒃ ᐱᓕᕆᐊᒃᓴᖃᕐᒪᑕ ᑕᒪᒃᑯᐊ ᐊᕐᓇᑦ ᐃᓱᒫᓘᑎᒋᕙᒃᑕᖏᑦ ᐱᔾᔪᑕᐅᕙᓪᓕᐊᔪᓄᑦ 
ᐊᕐᓇᓐᓅᓕᖓᔪᑦ ᐱᓪᓗᒋᑦ,” ᐋᕆᐊᒃ ᐅᖃᕐᑐᖅ. “ᖁᔭᒋᕙᒃᑲ  ᐱᓕᕆᑦᑎᐊᓚᐅᕐᒪᑕ ᑲᑎᒪᔨᐅᓚᐅᕐᑐᑦ ᓄᓇᕗᒻᒥᐅᑦ 
ᑭᒡᒐᕐᑐᕐᖢᒋᑦ. ᖃᐅᔨᒪᓂᕆᔭᙱᑦ ᐊᑐᕐᓯᒪᔭᙱᑦᑎᒍᑦ ᑕᐃᒃᑯᐊ ᓄᑖᑦ ᑲᑎᒪᔨᙳᕐᑐᑦ ᓇᒃᓴᕐᓂᐊᕐᒪᑕ ᑕᕝᕗᖓ 
ᑲᑎᒪᔨᐅᕝᕕᒃᑖᕆᔭᒥᖕᓄᑦ ᐱᕚᓪᓕᕐᑎᑦᑎᓂᐊᕐᒪᑕ ᑕᒪᒃᑯᐊ ᐊᕐᓇᐃᑦ ᐃᓅᓯᖏᑦ ᑲᓄᐃᙱᑉᐹᓪᓕᖁᓪᓗᒋᑦ ᓄᓇᕗᒻᒥ.” 
 
ᒥᓂᔅᑕ ᓂᕈᐊᓚᐅᕐᐳᖅ ᑎᓴᒪᓂᒃ ᑲᑎᒪᔨᐅᓂᐊᓕᕐᑐᓂᒃ ᐊᕐᕌᒎᖕᓄᑦ ᒪᕐᕉᖕᓄᑦ ᐊᑕᓂᐊᕐᖢᑎᒃ: ᑖᓇ ᐋᑕᒻᔅ (ᑲᖏᕐᖠᓂᕐᒥᑦ), 
ᐊᓐᔨᓚ ᕼᐅᕙᒃ ᔮᓐᔅᑕᓐ (ᖁᕐᓗᕐᑑᒥᑦ), ᒫᑕ ᐊᐅᐸᓗᒃᑐᖅ-ᕼᐃᒃᔅ (ᖃᒪᓂᑦᑐᐊᕐᒥᑦ), ᐊᒻᒪᓗ ᒪᐅᑦ ᐳᑐᕌᓐᑦ (ᐃᖃᓗᖕᓂᑦ).  
 
“ᑕᒪᒃᑯᑎᒎᓇᖅ ᐃᑲᔫᑎᐅᕙᒃᑐᑎᒍᑦ ᐱᓕᕆᕝᕕᐅᔪᓄᑦ ᑎᒥᒋᔭᐅᔪᓄᑦ ᐃᓱᒪᕐᓲᑕᐅᙱᖦᖢᑎᒃ ᐱᔭᐅᕙᒃᑐᑎᒍᑦ ᓄᓇᕗᒻᒥᐅᑦ 
ᓴᖏᓂᖏᑦᑎᒍᑦ ᑐᓂᓯᓲᖑᖕᒪᑕ ᐱᓕᕆᕝᕕᐅᔪᓄᑦ ᓲᕐᓗ ᖁᓪᓕᒃᑯᓐᓄᑦ, ᖃᒡᓕᕚᓪᓕᕐᓂᐊᕋᑦᑕ ᑕᒪᒃᑯᓄᖓ 
ᑐᕌᒐᕆᔭᐅᔪᒪᔪᓄᑦ ᓄᓇᓖᑦ ᐃᓅᑦᑎᐊᖅᐹᓪᓕᖁᓪᓗᒋᑦ ᑕᐃᑲᓂ ᒐᕙᒪᒃᑯᑦ ᑕᐅᑐᙳᐊᕐᑕᖏᓐᓂ Tamapta/ᑕᒪᑦᑕ 
ᐊᑖᓃᑦᑐᒥ: ᓯᕗᓂᒃᓴᕗᑦ ᑲᑐᔾᔨᓗᑕ ᐋᖅᑭᒐᓱᐊᕐᑕᕗᑦ.”  ᐋᕆᐊᒃ ᐅᖃᕐᑐᖅ.  
 
ᑖᒃᑯᐊ ᑎᓴᒪᐅᔪᑦ ᓄᑖᖑᔪᑦ ᑲᑎᒪᔨᐅᓂᐊᓕᕐᑐᑦ ᐃᓚᓕᐅᑎᕗᑦ ᐅᖃᕐᑎᐅᓚᐅᑲᒃᑐᒧᑦ ᓃᕕ ᕗᐃᑭᓐᓴᓐᒧᑦ (ᐃᖃᓗᖕᓂᑦ) 
ᐊᒻᒪᓗ ᐃᓚᒋᔭᐅᔪᓄᑦ ᐱᕐᓇᑎ ᒥᖅᑯᓵᖅ ᑏᓐ (ᑲᖏᕐᖠᓂᕐᒥᑦ), ᒦᑲ ᐊᓕᕙᒃᑐᒃ (ᐸᖕᓂᕐᑑᒥᑦ), ᐋᓂ ᐃᖃᓗᒃᔪᐊᖅ 
(ᑲᖏᕐᖢᒑᐱᖕᒥᑦ), ᐊᒻᒪᓗ ᑐᕆᔅᑕ ᒨᓱᕐ (ᐃᖃᓗᖕᓂᑦ). 
 
ᖁᓪᓖᑦ ᑎᓕᔭᐅᓯᒪᖕᒪᑕ ᐱᓕᕆᐊᒃᓴᖃᕐᑎᑕᐅᓪᓗᑎᒃ ᐊᕐᓇᓗᒃᑖᑦ ᐊᔾᔨᒌᒃᑎᑕᐅᔭᕆᐊᖃᕐᓂᙱᓐᓂᒃ ᓄᓇᕗᒻᒥ ᑕᒪᒃᑯᑎᒎᓇᖅ 
ᐅᖃᐅᔾᔨᒋᐊᕐᓂᒃᑯᑦ ᒐᕙᒪᒃᑯᓐᓄᑦ, ᖃᐅᔨᓴᕐᓂᒃᑯᑦ, ᑕᒪᐃᑎᒍᓪᓗ ᐃᓕᓐᓂᐊᕐᓂᒃᑯᑦ ᐊᒻᒪᓗ ᑭᒡᒐᕐᑐᕐᑕᐅᓂᒃᑯᑦ. ᑖᒃᑯᐊ 
ᑲᑎᒪᔨᙳᓵᕐᑐᑦ ᐱᓕᕆᕙᓪᓕᐊᓕᕇᖅᐳᑦ ᐱᔭᒃᓴᒥᖕᓂᒃ ᐱᒋᐊᕈᑎᖃᕐᖢᑎᒃ ᑲᑎᒪᓂᐅᓵᓚᐅᕐᑐᒥᒃ ᐊᕐᓇᑦ ᓄᓇᓕᖕᓂ 
ᕼᐊᒻᒪᓚᐅᔪᓄᑦ ᓂᕈᐊᕐᑕᐅᓇᓱᖕᓂᕐᒧᑦ ᑲᑎᒪᓂᐅᓚᐅᕐᑐᒧᑦ ᐃᓚᐅᓚᐅᕐᒪᑕ ᐃᖃᓗᖕᓂ. ᓯᕗᓪᓕᕐᐹᖑᓂᐊᕐᑐᖅ 
ᓵᖓᖃᑦᑕᐅᑎᓗᑎᒃ ᑲᑎᒪᓂᕆᓂᐊᕐᑕᖓᑦ ᑕᐃᒪᙵᑦ ᑲᑎᒪᔨᙳᓚᐅᕐᑎᓪᓗᒋᑦ ᐱᒋᐊᕐᕕᒃᓴᖃᕐᐳᑦ ᓄᕕᐱᕆᒥ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᖓ ᖃᐅᔨᒋᐊᕈᓐᓇᖅᐳᑎᑦ:  

Rian van Bruggen Shylah Elliott 

